
1. Laburpena

Konponbide honek herritarrei tresnak ematen dizkie etxeko baliabideen erabilera hobe
ulertzeko eta haietan eragitearen bidez, batetik, fakturetan aurrezkiak izateko eta,
bestetik, etxeen ingurumen-eragina murrizteko, hedabidea eta alokabizi herritarrei
hurbiltzeko bitartekoa izateaz gain. Bi euskarrietan oinarritzen da: teknologia eta

ekoprestakuntza.

2. Tresnak

App honetan erabiltzaileak ekoprestakuntzako zenbait baliabide aurkitu ahalko ditu
(elkarreragileak eta game-itxurakoak), eta COz-ren aztarnan nahiz fakturen prezioan
zuzenean eragingo duten ohitura berriak hartzen lagunduko diote. Baliabide horietan
erronka eta argitalpen elkarreragile eta atseginen sorta bat aurkituko du formatu
mugikorrean. Ikuspuntu positiboa eta praktikoa izango dute, eta berrituz joango dira.
Edukia argitaratzen den uneari egokituko zaio; ahalegin handienak egingo dira,
adibidez, negua baino lehen, berogailua behar bezala erabiltzeari buruzko informazioa
zabaltzeko, gas-tarifa motak edo intereseko berriak azaltzearekin batera. Lehenengo
kontzientzia sortu behar da, eta konponbideak nahiz tresnak eman behar dira ohiturak
aldatzeko.

Gainera, app-aren bidez, erabiltzaileak bere etxeko kontsumo energetikoak ezagutu
ahalko ditu orduak zehaztuta, gailuren bat instalatzeko beharrik izan gabe. Pertsonek
efizientzia hurrengo mailara eraman nahi badute, Hobeen bateragarria da etxeko gailu
konektatuekin eta horri esker, erabiltzaileek denbora errealean etxeko baliabide
energetiko (gas eta argia) eta hidriko nagusien kontsumoak kontrolatu ahal izango
dituzte. Horrez gain, konponbideak kontsumoak aztertu ditzake erabiltzaileari bere

portaera-ereduetan aldaketak proposatzeko.

Gailu adimendunen multzoa app-etik eragin daiteke, eta pertsonak denbora errealean
monitorizatuko du etxeko baliabideen erabilera (ura, argia eta gas). Halaber,
programatzeko aukera izango du kontsumoa ohiturei egokitze aldera, betiere kontsumo-
kurbarik eraginkorrena sortuta. Gaur egun:

Hydrao — Orburu adimenduna da, eta dutxa bakoitzean kontsumitu den ura
nahiz gastatu den uraren tenperatura neurtu ditzake, baina, gainera, urak
pasatzean duen indarra erabiltzen du argiztatu eta semaforoaren antzeko
kolore-kode erraz baten bidez dutxan erabiltzen ari den ur-kantitatea
transmititzeko.

Netatmo — Termostato adimenduna da, eta galdararen erabilera familiaren
beharretara egokitzen du, lehenik eta behin, galdera erraz batzuen bidez eta,
gerora, ohizko esketik ikasiz. Horrez gain, mugikorretik urrutiko kontrola
ahalbidetzen du, eta programazioak egin daitezke, % 100 pertsonalizagarriak.

Sensibo — A/Garen kontrolatzailea da; mugikorretik urrutiko kontrola
ahalbidetzen du, eta programazioak egin daitezke, % 100

pertsonalizagarriak.

Plug Wibeee — Entxufearen gaineko gailu adimenduna da, eta bertan
konektatuta dagoen etxetresna elektrikoaren kontsumo elektrikoa
monitorizatzen du. Gainera, mugikorretik urrutiko kontrola ahalbidetzen du, eta
programazioak egin daitezke. Ezaugarri horiei esker, behar bezala
funtzionatzen ez dutelako gehiegizko kontsumoak sortzen dituzten etxetresna

elektrikoak detektatu daitezke edo kontsumo fantasmak murriztu ere bai.

Wibee box — Pintza amperemetrikoa da, eta etxebizitza baten kontsumo
elektriko osoa denbora errealean monitorizatzen du, kontsumo-kurba

ezagutzeko eta efizientziari buruzko erabakiak hartzeko.

Gailu bateragarrien barietatea zabaltzeko lanean ari da, eta hurbil dago monitoreen
nahiz gaineko entxufeen beste marka batzuk sartzea, bai eta autokontsumoko
ekipoak (ekoizpen fotovoltaikoa) monitorizatzea ere, zerbitzua gero eta herritar

gehienei egokitzeko.

3. Laguntza

Aipatutako baliabideekin batera, erabiltzaileei etengabe lagundu zaie bi helburu
nagusiren bila:

Aholkularitza % 100 pertsonalizatuta — Proiektua hasi zenetik aldizka jarraitu da,
eta efizientzia energetikoaren fitxak deritzanak osatu dira. Fitxa horietan
instalazioei eta familien kontsumo-ohiturei buruzko informazio aipagarria jasotzen
da, ahalik eta aholku hoberenak emateko. Gainera, telefono-deiak egin dira, eta
efizientziaren arloko teknikari batek familia bakoitzaren “egoera energetiko”
pertsonala azaldu du, dieta energetiko pertsonalizatua emateaz gain.

Euskarria — Pentsatuta dago baliabideen eraginkortasuna aztertzeko eta
erabiltzaile bakoitzaren banako profilari egokitzen jarraitzeko. Dena den, modu
berean, eten digitala oso nabarmena den kasuetan lagundu nahi da, ahalik eta
gehien murrizteko. Horretarako, beharrezko prozesuetan erabiltzaileari laguntzen
zaio, edo tutoretza-bideoak sortzen dira, gerora, gainerakoek erabiltzeko.

“Oso garrantzitsua da kontsumo-ohiturak aldatzea kutsadura eta fakturak
murrizteko. Herritarrak egiteko prest daude, baina prestakuntza eta tresna praktiko

gehiago behar dituzte lagundu eta kontzientziatzeko”.

